
The 4th bulletin, the 2nd issue for 2022 of 
our bulletins, is finally ready. The world is 
opening, welcoming travellers from 
everywhere. It is like the world is coming to 
life again, and so are the campuses. Life 
started to get busier, but it is a relief that 
many are still taking precautions to avoid 
spreading C-19. In all the excitement, we 
must remember that C-19 is still lurking 
around so as online scammers. The digital 
world has opened more opportunities for 
scammers to carry out their dirty acts to 

con victims. Please stay safe and play our roles in curbing the spread of 
both the virus and scams. Enjoy the reading! 
 

Dr Raziah Bi Mohamed Sadique 
Ketua Pengarang 
Fakulti Perakaunan UiTMCNS Kampus Seremban 

Secebis Ujian Kehidupan Demi Sebuah Kesedaran 
oleh Jamil Mohamed Sapari & Amariah Hanum Hussin 

 
Ketika diuji dengan penyakit berjangkit yang menjangkiti diri sendiri dan keluarga, seringkali berasa 
betapa kerdilnya kita sebagai manusia yang tidak mampu melawan takdir Allah. Sesungguhnya memang 
benar lah sakit itu sebahagian dari kehidupan. Pepatah ada menyebut, sihat sebelum sakit. Dan Allah 
juga mengingatkan bahawa sakit itu penghapus dosa, sekiranya kita redha dengan ujian Allah.  

 
Setelah sekian lama Allah kurniakan nikmat kesihatan yang tidak terperi, sehingga terlupa untuk 
mensyukuri nikmat yang seharusnya diraikan dengan meningkatkan ketakwaan kepada Allah. Justeru 
apabila Allah turunkan ujian kesihatan bersilih ganti, maka muhasabah diri yang sentiasa alpa dengan 
kehidupan duniawi ini. Ya solat, berpuasa, berzakat semuanya dibuat. Akan tetapi sejauh mana 
pengisian ibadah itu dibuat? Adakah cukup untuk memenuhi rukun Islam? Maka Allah rindukan hamba-
Nya yang memohon rintihan pertolongan daripada-Nya. Allah rindukan hamba-Nya yang solat awal 
waktu, sentiasa berzikir dan berselawat ke atas Nabi Muhammad SAW, membaca Al-Quran, berinfak, 
berbuat baik sesama manusia dan segala amalan yang memberi manfaat kepada manusia dan alam.  
 
Maka Allah turunkan ujian. Sedikit sahaja ujian untuk menjentik hati manusia. Diturunkan penyakit 
bawaan yang berjangkit seperti Covid-19 yang melanda dunia pada penghujung tahun 2019, yang 
menyaksikan dunia dalam kegelapan selama dua tahun apabila banyak aktiviti terbatas. Antara kesan 
yang menyakitkan seperti kehilangan mata pencarian dan kehilangan orang tersayang. Paling 
menyedihkan apabila sesetengah orang yang tidak dapat menguruskan jenazah orang tersayang 
disebabkan prosedur yang ditetapkan bagi mengekang penularan Covid-19. Ada juga pengalaman dari 
rakan yang kehilangan ibu dan bapa dalam tempoh Perintah Kawalan Pergerakan (PKP) , yang mana 
beliau sendiri tidak dapat pelepasan untuk melawat ibubapa yang dalam keadaan nazak. Pelepasan 
hanya diberi saat tubuh ibu dan bapanya sudah kaku tidak bernyawa. Allahuakhbar, sungguh berat ujian 
yang dihadapi. Moga syurga ganjaran bagi mereka yang redha dan bersabar. 

Selepas agak redha Covid-19, penyakit Hand, Foot Mouth Disease (HFMD) muncul semula yang 
menyerang kanak-kanak. Diikuti dengan virus influenza. Allahuakhbar. Dunia sudah sampai ke 
penghujung agaknya. Bersilih ganti penyakit yang menyerang manusia. Akan tetapi manusia tetap 
masih alpa, lalai dengan kehidupan keseronokan duniawi yang sementara ini. Sesungguhnya cabaran 
kehidupan masa kini tersangatlah mencabar. Ayuh, mari mantapkan iman di dada, tingkatkan ketakwaan 
kepada yang Maha Esa, tinggalkan perkara yang tidak memberi manfaat. Cakap senang nak buat 
memang susah. Tetapi jika tiada kesedaran, sehingga bila-bila pun akan tetap lalai. Hanyut di bawa arus 
duniawi yang menjanjikan kenikmatan sementara.  
 
Sesungguhnya mati itu benar, alam barzakh itu benar. Kehidupan selepas mati adalah kehidupan yang 
benar dan kekal selamanya. Bila tiba waktunya, tiada cepat mahupun lambat walau sesaat, selamat 
tinggal dunia tipu-tipu. Pastinya setiap yang bernyawa akan menuju ke dua destinasi yang dijanjikan 
Allah. Syurga atau neraka. Semoga amalan di dunia dapat dijadikan bekalan demi menuju ke Syurga 
Allah dan kekal bersama keluarga tersayang. 

